
DITAELO LE TSHEDIMOŠO   
 
1. 
 
2. 
 
 
3. 
 
4. 
 
 
5. 
 
6. 
 
 
 
 
7. 

Badišiša ditaelo tše ka šedi pele o thoma go araba dipotšišo. 
 
Lephephe le le na le KAROLO E TEE fela.  
Dingwalo (Dikanegelokopana)  (40) 
 
Araba dipotšišo KA MOKA tša karolo ye. 
 
Nomora dikarabo tša gago go swana thwii le ka fao dipotšišo di nomorilwego 
ka gona. 
 
Thoma POTŠIŠO YE NNGWE le YE NNGWE letlakaleng LE LEFSA.  
 
Kakanyo mabapi le taolo ya nako:  

Šomiša tekano ya metsotso ye e ka bago ye 45 POTŠIŠONG YE NNGWE le 
YE NNGWE. 
 
Ngwala ka bothakga le ka mongwalo wa go balega. 

LENANEOTEKOLO   

 
DIKANEGELOKOPANA 
 
KE BOPHELO – SJ Chokoe   
 

NOMORO YA POTŠIŠO POTŠIŠO MEPUTSO NOMORO YA 
LETLAKALA 

1. 'Ke molao' Potšišo ya 
setsopolwa 

20 3 

 

2. 'Ke tla nyala mang?' Potšišo ya 
setsopolwa 

20 5 

DINGWALO   
 
KE BOPHELO – SJ Chokoe   
 
Mo karolong ye, araba dipotšišo KA MOKA. 
 

POTŠIŠO YA 1 

  

 
Bala setsopolwa se gomme o arabe dipotšišo tša go se latela. 
 
SETSOPOLWA SA A 

  

 

KE MOLAO 
 

A hlaloša Konstabolo Botho, a bonagala gore ga a itshole le gatee. Konstabolo Botho, 
ga se nna, ke molao, ka fao motho yo o mo tlišitšego fa, o re o mo swere, ke mo 
lokolotše gobane go se na molato wa polao woo o begilwego go rena. Re ka se 
swarele motho seo re sa se tsebego.' 
 
'Sersanta, ke re ke hweditše motho yo a bolaya yo mongwe. Ga ke re "ba re", ke re ke 
mmone ka a a ka.' A realo Konstabolo Botho, a šupa mahlo a gagwe bobedi bja ona 
ka menwana ye mebedi. 
 
'Ke manyami konstabolo, fela ke molao.' A re go realo sersanta Letlere, a bula puku 
yeo e lego pele ga gagwe, e le taetšo ya gore ga a sa nyaka go bolela selo le 
konstabolo Botho. A re go lemoga seo, konstabolo Botho a bula lebati a tšwa. Ke ge a 
ka dirang motho wa batho? Go phethegile – mmolai yola o lokolotšwe. Ke molao! 
 

[Letl. 18–19] 

 
 
 
 
 
 
 
5 
 
 
 
 
 
10 

 

 
1.1 Tsopola sekafoko seo se laetšago gore Sersanta Letlere o ile a homola.  (1) 
 
1.2 Molwantšhi ke moanegwa yo a lwantšhago mogale goba mogaleadi. 

Molwantšhwa ke mogale goba mogaleadi wa kanegelokopana. Na 
molwantšhi le molwantšhwa ba kanegelo ye ke bomang? Fahlela karabo ya 
gago ka lebaka la maleba. 

  
 
 
(2) 

 
1.3 Na Sersanta Letlere le Konstabolo Botho ba tswalana bjang?  (1) 
 
1.4 Akaretša diteng tša setsopolwa se ka dintlha TŠE PEDI.  (2) 
 
1.5 Ka dintlha TŠE THARO ngwala karolo yeo e kgathwago ke mongwadi 

kanegelokopaneng ye. 
  

(3) 
 
1.6 Bapetša hlogo ya kanegelokopana ye le diteng tša yona.  (2) 
 
1.7 Ka dintlha TŠE THARO laetša seo o bonago se ka direga ka morago ga 

poledišano ya setsopolweng se.  
  

(3) 

1.8 Maikutlo a gago ke afe mabapi le diteng tša kanegelokopana ye. Thekga 

karabo ya gago ka dintlha TŠE PEDI. 
  

(3) 
 
1.9 Efa molaetša wa kanegelokopana ye. Tiiša ka dintlha TŠE PEDI.    (3) 

[20] 

 
LE 

 
POTŠIŠO YA 2   
 
Bala setsopolwa se gomme o arabe dipotšišo tša go se latela. 
 
SETSOPOLWA SA B 

  

 

KE TLA NYALA MANG? 
 
Ba sepetše boMohlaki, ebile e ke ba tšwelwa ke tema. Monna ke monna. Go reng 
bjale sefatanaga sa mmago Mohlaki se otlelwa ke Moratwa? Moutlo wa bakgekolo                    
o ka re o tantše. O laetše Mohlaki o ile gae, tšhakala e eta e betha molodi, gape o 
thopile gauta. 
 
'Mma, ke a ikana; ka kgang mola gona ke a nyala. Ke wa ka mma; o kwešiše, ga ke re 
ke duma ge e ka ba wa ka; ke wa ka! Mola gona ke a nyala, se se diregago se ka upša 
sa direga.' Ka lethabo le legolo, mokgekolo mmago Mohlaki a atla morwagwe. Ke gae, 
lapeng la lethabo. Di boditšwe mokgalabje Seola, o di amogetše ka diatla tše pedi. 
Go thwe a ba se kitimiše dilo, tša lenyalo di tla bonwa. Lesang bana ba raloke. 
 
Ga a sa kgoba kua ga gaboMoratwa Mohlaki. La hlaba o leba gona, la sobela o boa 
gona. Ke kgale mola ba tswalelago boMoratwa, bjale gona go lekane ba boetše 
yunibesithing. 

[Letl.66] 

 
 
 
 
 
 
 
5 
 
 
 
 
 
10 

 

 
2.1 Tikologo ya setsopolwa se ke ya mohuta mang? Efa dilo TŠE PEDI go 

kgonthišiša karabo ya gago. 
  

(3) 
 
2.2 Setsopolwa se se tšweletša Mohlaki e le motho wa mohuta mang? Fahlela ka 

lebaka. 
  

(2) 
 
2.3 Ka dintlha TŠE THARO laetša bohlokwa bja poledišano mo setsopolweng.   (3) 
 
2.4 Hlaloša seo se diragetšego pele ga setsopolwa se ka dintlha TŠE PEDI.  (2) 

 
2.5 Go ya ka tsebo ya gago ya kanegelokopana ye, ke eng seo se dirilego gore 

Mohlaki a se nyale lekgarebe la gagwe la mathomo e lego Malea? 
  

(2) 

 
2.6 Hlaloša mebolelwana ye e kotofaditšwego go ya le ka fao e dirišitšwego 

setsopolweng se.  
  

(2) 

2.7 Hlaloša moya wo o aparetšego mmago Mohlaki o be o hlaloše le gore o 

hlotšwe ke eng? 
  

(2) 
  

2.8 Efa morero wa kanegelokopana ye. Tiiša karabo ya gago.  (2) 

 
2.9 Tšweletša katlego ya mongwadi go tšweletšeng ka fao diteng tša 

kanegelokopana ye di sepelelanago le hlogo ya yona. Efa dintlha TŠE PEDI. 
  

(2) 
[20] 

